
                 Objective 1                      DATE:  12/07/ 2006                    Objective 1

Bydd Gwyddoniaeth yn ymweld â thref ger eich cartref chi!

Er mwyn dathlu blwyddyn o weithgareddau yng Ngheredigion gan brosiect o’r enw ‘Cylchdaith Wyddoniaeth’ bu iddynt ymweld â phromenâd pleserus Aberystwyth rhwng y 9fed a’r 12fed o Orffennaf.  Nod y Gylchdaith Wyddoniaeth, sef prosiect a gefnogir gan arian Amcan 1 fydd newid agwedd pobl tuag at Wyddoniaeth a’u hargyhoeddi nad yw’n bwnc diflas ac anghyraeddadwy ond yn hytrach yn rhywbeth all godi diddordeb pobl drwy edrych ar sut y mae gwyddoniaeth yn bod yn y byd o’u hamgylch o ddydd i ddydd drwy gynnal arbrofion ac arddangosfeydd rhyngweithiol.
Dywedodd Cydlynydd y Prosiect, Salma Elbeblawi,

“Bu ein presenoldeb ar y prom yn Aberystwyth yn llwyddiant.  Y mae 160 o bobl wedi bod yn ein Labordy symudol yn y 4 diwrnod diwethaf ac y mae 14 ohonynt wedi mynegi diddordeb mewn cyrsiau penodol.  Rydym wedi rhoi gwybodaeth a chyfarwyddyd i bobl gan gynnal mân weithgareddau sy’n targedu ieuenctid ac oedolion yn y Labordy symudol.
Bu i ni lunio Taith Wyddoniaeth yn Aberystwyth ar gyfer teuluoedd - gan roi iddynt becyn oedd yn cynnwys Map maint A3 â phwyntiau diddordeb arno ar hyd y Pier yn ogystal â thaflenni ffeithiau ar Wyddoniaeth a oedd yn gysylltiedig  â phwyntiau diddordeb er hysbysu pobl leol a’r cyhoedd ac ennyn diddordeb mewn  gwyddoniaeth a welir o’m hamgylch bob dydd megis Ffiseg y Llanw, yn enwedig pan fydd plant yn gofyn i’w rhieni paham fod y lanwrn dod i mewn ac yn mynd allan, y mae nifer yn methu dweud pam wrthynt, felly mae hyn yn gweithio’n dda ar gyfer rhieni fydd am helpu eu plant â Gwyddoniaeth.”
Dywedodd Deborah Procter, Swyddog Prosiect ar gyfer y Gylchdaith Wyddoniaeth: -
“Byddwn ar dramp gyda’r Labordy Symudol ar hyd y Sir gyfan ym mis Awst, gan ddechrau yn Sioe Aberteifi ar Awst 2ail, Party yn y Parc ar dir ysgol Penparcau ar y 12fed, Sioe Tregaron ar yr 16eg, Sioe Amaethyddol Llanbed Pont Steffan ar y 18fed, Gwyl Fwyd Aberystwyth ar y 19eg a’r 20fed.  Rasus Tregaron ar y 24ain /25ain a Thal-y-bont ar y 26ain.”
Dywedodd Cadeirydd Bwrdd Rheoli Adfywio Economaidd Ceredigion, Roy Evans;

“Dyma ffordd wych o sicrhau bod Gwyddoniaeth yn cyrraedd pobl Ceredigion.  Mae’n enghraifft dda o ariannu prosiect sydd â'r potential i godi lefelau sgiliau'r gweithlu posib yng Ngheredigion.  Mae’r Bartneriaeth yn hapus i roi cefnogaeth lawn i’r prosiect gan ei fod yn cyfrannu at y nod o wella mynediad i wasanaethau hanfodol mewn ardaloedd gwledig yn y Sir.  Mae’r cysyniad o fynd â'r Labordy Gwyddoniaeth allan i’r ardaloedd ymylol yma  er mwyn cysylltu mewn modd blaengar â phobl na fu’n llwyddiannus wrth gymryd rhan mewn Addysg Gwyddoniaeth yn syniad arbennig o dda.”
Dywedodd Helen Williams, Biolegydd sy’n gweithio ar y Labordy Symudol;

“Mae Enghreifftiau o’r hyn rydym yn ei wneud y Labordy yn cynnwys Gwyddoniaeth yn y Gegin - arbrofion diogel a syml yn y cartref; Egni Adnewyddadwy - mathau a materion penodol; Olion bysedd - sut i’w gwneud a’u harchwilio; Planhigion a rhannau ohonynt - bioleg sylfaenol; Daeareg; Diogelwch Bwyd a Hylendid  i enwi ond ychydig.  Bu llawer o ddiddordeb mewn systemau gwresogi solar, sy’n cyflenwi dŵr twym i dai.  Mae diddordeb gan bobl wybod sut i wneud pethau, eu sefydlu ac yn y blaen.  Mae diddordeb gan un gymuned leol mewn prynu lotment cymunedol gan redeg cyrsiau ar bridd ayb.”
Mae rhaglen o gyrsiau ‘blas ar bethau’; cyrsiau byr a chyngor ar gael i oedolion sydd â diddordeb mewn gwyddoniaeth yng Ngheredigion ar draws y Sir, ac mae’n bosib yr hoffai rhai ehangu eu diddordeb i addysg mewn Gwyddoniaeth.  Am fwy o wybodaeth ar y Gylchdaith Wyddoniaeth, cysylltwch â Salma Elbeblawi, ar: 01970 622681 neu e-bostio sle@aber.ac.uk <mailto:sle@aber.ac.uk>.

